20-11-2018 UKA 2018/138

Inuusuttut nunanut allanut ilinniariarsimasut inuiagatigiinnut ilisimasaminnik
piginnaasaminnillu ilapittuutaajartorlutik angerlagginnissaminnut
piumassusegarnerulernissaat anguniarlugu uagut Inatsisartuni ilaasortat ganoq
iliorluta inuusuttut nunaminnut sakkortuumik attuumassuteqartutut
misigisimalersissinnaanerigut pillugu apeqqutegaat allaavigalugu ogallinnissamik
siunnersuut.

(Inatsisartuni ilaasortaq Steen Lynge, Demokraatit)

Akissuteqaat
(llinniartitaanermut, Kulturegarnermut, Ilageegarnermut Nunanullu Allanut Naalakkersuisoq)

Naalakkersuisut Inatsisartuni ilaasortap Steen Lyngep, Demokraatit, apeqqutegaat
aallaavigalugu ogallinnissamut siunnersuutaanut qujarusupput.

Inuusuttut sivisunerusumik ilinniagagarniarlutik nunanut allanukartartut piginnaasamikkut
nukittuujupput, nunatta ineriartortinnissaani pingaarutegalersinnaasut. Taamaattumik taakkua
tassaapput puigugassarinngisavut, naak piffissami sivisoorsuarmi
ungasissorsuarmiittaraluartut.

Nunatsinnut attuumassutegarneq pinegaraangat inuk tamarmiusog nunami allami
ilinniagagartoq isigissavarput. Pissutsit assiinngitsut attuumassutegarnermut sunniutegarput,
taakkununnga ilanngullugit inuuniarnikkut pissutsit, ilaquttat, kulturi aamma
suliffittaarnissamut periarfissat. Taamaasilluni suliassaq inuiagatigiit tamarmiullutik
Kivitseqataaffigissavaat.

Kalaallit illuutaanni Danmarkimiittuni ilinniartut attuumassutegarnerisa
ataannartinnegarnissaat annertuumik iliuuseqarfiginegarpog. Kalaallit illuisa
ilinniartitaanermut tunngatillugu suliassaat 1llut aamma Namminersorlutik Ogartussat
tamanna pillugu isumagatigiissutegarnikkut nalimmassarnegarnikuuvogq. Illut ilaatigut
Danmarkimi nunanilu allani ilinniarnermik aallartitsinermut tunngasunik assigiinngitsunik
kalaallinik ilinniartunik siunnersuinissaq siunertaraat. llinniartunut kalaallit illuini arlalinnik
aaqqgissuussisogartarpod, inunnut akuunermut tunngasut aamma teknikimut tunngasut,
ilinniartunik ilinniartuunersiutegarneq pillugu malittarisassanik paasisimasaqalersitsisussat.
Aammattaaq atuarnerup aallartinnerani paasisitsiniaalluni siunnersuisoqgartarpoq Kiisalu
ilinniarnerup naammassereernerata kingorna Kalaallit Nunatsinni suliffegalernissamut
periarfissanik paasisitsiniaasogartarluni. Taakkua saniatigut kalaallit illui najukkami
kalaallinut Kalaallit Nunaannullu soqutiginnittunut sunngiffimmi sammisagarnermi
attavegarfittut katersuuffittullu atornegartarput. Aammattaaq kalaallit illui kalaallinut
Danmarkimi najugaqgartunut katersuuffittut atorneqartarput, soorlu assersuutigalugu
AVALAK, Danmarkimi ilinniagagartut peqatigiiffiat. Ataatsimut isigalugu
ogartogarsinnaavoq, kalaallit illuutaat toggaannanngitsumik nunagisamut
attuumassutegarnermik misiginissamut siuarsaataasartut.

Ilinniartuunersiuteqarnermut malittarisassat aamma attuumassutegarnermik misiginermut
nukittorsaataasussanik arlalinnik imagarput. llaatigut ukiumoortumik akiliunnegarluni
angalanermik akiliussisogartarpog. llinniartunut meeqganut akisussaasuusunut Kalaallit
Nunaannilu najugagartunut juullimut atuanngiffeqarnermut atatillugu angalanermi
akiliunnegarnissaq periarfissaavoq. Aamma nunatsinni sulinermut atatillugu
sungiusarnissamut angalanermi akiliunnegarnissag negeroorutiginegartarpoq. Aammattaaq
ilinniagagarnermi aningaasanik taarsigassarsiniarnissaq pitsaasoq periarfissaavoq kiisalu
angerlarnermi ilinniarnermut atatillugu taarsigassarsiarisimasanik utertitsinissamut
tapiinissamut periarfissagarluni.

Aaqgissuussinerit allat taaneqgarsinnaasut tassaapput suliffegarfiit ukiumoortumik
suliffimminnik Danmarkimi ilinniartunut nittarsaassisarnerat, tassani suliffegarfimmi sulisut
naapinnegarsinnaapput nunatsinnilu suliffittaarnissamut periarfissat eqqgartorneqgarlutik.

Nunani allani ilinniartut ilinniarnertik ingerlallualeraangat atuakkallu tungaasigut
ilisimasaqgalerlutillu piginnaasagaleraangamik Kalaallit Nunaanni sulinissaminnut
annertusiartuaartumik pileriginegalersarput. Taamaattumik nunatsinniinneranni
atuanngiffegarnerup nalaani ilinniartutut sulinissaannut kajumissaartariagarpagut.
Atuarnermut atatillugu ilinniakkamut attuumassuteqartut, taamaasillutik suliffegarnermut
attuumassuteqartutut misiginerat sakkortusiniassammat. Taamatuttaaq atuarnermut atatillugu
suliassat imaluunniit immikkut ittumik allaaserisat Kalaallit Nunaanni ajornartorsiutinut
tunngassutegarsinnaapput aammalu kiffartuussivimmut imaluunniit suliffeqarfimmut
nunatsinniittumut suleqatigiinnikkut suliarinegarsinnaallutik, tamatumalu suliffeqarnermut
attuumassutegarneq nukittorsassavaa.

Taamatut ogaasegarlunga Naalakkersuisunit inersuarmi maani ogallinnissamut gilanaarnerat
ogaatigissavara.



